
sþ. 380. Tillaga til þingsályktunar [189. mál]
um endurskoðun á launakjörum hreppstjóra.

Flm.: Steingrímur Hermannsson.

Alþingi ályktar að fela ríkisstjórninni að láta endurskoða lög og reglur um
launakjör hreppstjóra.

Greinargerð.

Í 7. gr. laga um hreppstjóra frá 1965 segir svo:
"Hreppstjórar taka laun úr ríkissjóði í hlutfalli við íbúatölu umdæmisins miðað

við 1. desember næsta ár á undan. Reiknast launin þannig, að í hreppi með 100 íbúa
eða færri eru þau 7 500 kr. á ári, í hreppi með 101-150 íbúa 8 400 kr. o. s. frv., þannig
að launin hækki um 900 kr. fyrir hverja 50 íbúa."

Í 8. gr. laganna segir jafnframt:
"Nú verða almennar breytingar á launum starfsmanna ríkisins og er fJármála-

ráðherra þá heimilt að breyta launum hreppstjóra að samn skapi."

Laun hreppstjóra
1- 100 íbúar

100- 150 íbúar
150- 200 íbúar

árið 1976 voru eins og hér segir:
· , . . 63503 kr /ár
· , " .. . . . 71156 krjár
· . . . . . . .. . . .. .. . . .. .. . . .. .. . 78845 krjár

;")01- 550 íbúar 132 115 kr jár

1001-1050 íbúar 207 702 kr jár

Nemur hækkun um hverja 50 íbúa um 7 570 kr.

í 250-300 íbúa þorpi er þóknun sú, sem hreppstjóri fékk 1976, um 94185 kr.
eða 1811 kr. á viku. Nær viku þóknun e. t. v. fjögra tíma kaupi verkamanns.

Skyldur hreppstjóra eru ákveðnar í sömu lögum.
Hreppstjóri er ábyrgur gagnvart sýslumanni. Fyrst og fremst fer hann með

hvers konar löggæslu í sínu umdæmi, ef þar er ekki lögreglustjóri og lögregla. Auk
þess annast hann iðulega innheimtu í umboði sýslumanns. Fara stundum miklar
fjárhæðir um hendur hreppstjóra í litlum hreppum. Það mun vera algjörlega á
valdi sýslumanns, hvort hreppstjórar fái einhverja þóknun fyrir slika innheimtu,
og mun það raunar vera fátítt.

Störf hreppstjóra eru að sjálfsögðu mjög breytileg eftir því, hvort um rólegan
sveitahrepp er að ræða eða útgerðarstað þar sem annir eru miklar, hreyfing mikil
á fólki og stundum óregla og róstusamt. Á slíkum stöðum getur hreppstjóri átt von
á því að þurfa að starfa alla daga, jafnt á virkum dögum sem á helgidögum, jafnt
á degi sem nóttu.

Athugull hreppstjóri í sjávarþorpi af þeirri stærð, sem að ofan er nefnt, hefur
áætlað, að meðalvinnutími sé u. þ. b. 4 tímar á dag. Er þá tímakaupið u. þ. b. 90 kr.

Störf hreppstjóra eru ákaflega mikilvæg, ekki síst í sjávarþorpum, þar sem
löggæsla er ekki önnur. Til slíkra starfa verða að veljast hæfir og ábyggilegir menn.
Þótt það hafi í flestum tilfellum tekist, stuðlar sú þóknun, sem greidd er í dag, ekki
að því. Er því lagt til með þessari þingsályktunartillögu, að þóknunin verði endur-
skoðuð og m. a. metin eftir umfangi starfsins á hverjum stað.


